ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
      Covid-19-ով և ՀՀ-ում արտակարգ դրության իրավական ռեժիմով պայմանավորված, «Քայլ դեպի տուն» ծրագրի մասնակիցների՝ Հայաստան երկշաբաթյա այցելության անհնարինությունը հաշվի առնելով՝ «Քայլ դեպի տուն» ծրագրում կատարվել են փոփոխություններ: Նկատի ունենալով սփյուռքում ծրագրի մեծ պահանջարկը՝ քննարկումների արդյունքում որոշվել է ծրագիրն իրականացնել նոր ձևաչափով՝ առցանց տարբերակով: Ընդունելով, որ սեպտեմբերից սփյուռքի պատանիների ու երիտասարդների համար սկսվում է նոր ուսումնական տարին՝ նախատեսվում է 2020 թվականի օգոստոս ամսին երկու փուլով (1-ին փուլ՝ օգոստոսի 3-14, 2-րդ փուլ՝ օգոստոսի 17-28) իրականացնել ծրագիրը: «Քայլ դեպի տուն» ծրագրի նախապատրաստական, այդ թվում սփյուռքի գործերի գլխավոր հանձնակատարի գրասենյակի կողմից հայտերի ընդունման աշխատանքներն ավարտվել են և օգոստոսի 3-ին նախատեսում է մեկնարկել ծրագրի 1-ին փուլը: 
      Այսպիսով՝ ծրագիրն անհրաժեշտ է սկսել հրատապ կարգով, որտեղ գնման մրցակցային որևէ ձևի կիրառումը ժամկետի առումով անհնար է: 
      Առաջարկվում է ծրագիրը պատվիրակել «Դասավանդի՛ր, Հայաստան» կրթական հիմնադրամին, որովհետև.
1. «Դասավանդի՛ր, Հայաստան» կրթական հիմնադրամը 2013 թվականից սկսած իրականացնում է առաջնորդության զարգացման երկամյա ծրագիր՝ հանուն կրթական հավասարության և երիտասարդների առաջնորդական, մասնագիտական կարողությունների զարգացման: Ծրագրի ընթացքում ձեռք բերված լուրջ վերապատրաստումների, մասնագիտական փորձառության, ինչպես նաև ժամանակակից կրթական տարբեր ռեսուրսների իմացության արդյունքում՝ ուսուցիչ-առաջնորդները փայլուն գործունեություն են իրականացնում Հայաստանի և Սփյուռքի ամենատարբեր ոլորտներում: Հիմնադրամի ուսուցիչ-առաջնորդների շարքում մեծ թիվ են կազմում սփյուռքահայ մասնագետները, որոնք շատ ավելի լավ գիտեն ինչպես սփյուռքի երեխաների ու երիտասարդների ուսումնական կարիքները, այնպես էլ նրանց լեզվական ու մշակութային առանձնահատկությունները, ինչը շուկայում առկա նմանատիպ ծառայություններ մատուցող կազմակերպությունների նկատմամբ՝ հիմնադրամին տալիս է առավելություններ:
2. Կարևոր է հիմնադրամի ուսուցիչ-առաջնորդների փորձառությունը «Քայլ դեպի տուն» ծրագրի նախորդ երկու տարիների իրականացման գործում. Այսպես՝ 2018 թվականից սկսած հիշյալ հիմնադրամի ուսուցիչներին է վստահվել «Քայլ դեպի տուն» ծրագրի կրթական բաղադրիչի կազմակերպումը, որն իրականացվել է մեծ պատասխանատվությամբ և արհեստավարժությամբ: Ուսուցիչների կողմից ծրագրի մասնակիցներին դասավանդվել է հայոց լեզու, ինչպես  արևելահայերեն, այնպես էլ արևմտահայերեն խմբերով՝ ըստ լեզվի իմացության տարբեր մակարդակների: Առաջնորդ-ուսուցիչների կողմից դասավանդվել է նաև ծրագրի պատմաճանաչողական դասընթացները: 
2019 թվականին հիմնադրամն ամբողջապես իրականացրել է ծրագրի բովանդակային և ուսումնական բաղադրիչի կազմակերպումը՝ ներառելով նաև հայոց լեզվի (արևելահայերեն և արևմտահայերեն) և պատմաճանաչուղության դասընթացների ուսուցումը: Դասընթացները կազմակերպվել են՝ հաշվի առնելով ինչպես մասնակիցների հայերենի իմացության մակարդակները, այնպես էլ երիտասարդների կողմից հայերենից բացի օգտագործվող հաղորդակցման հիմնական լեզուները: Հիմնադրամը իրականացրել է նաև ծրագրի ճամբարային առօրյայի կազմակերպումը: Իրենց գործին նվիրյալ ուսուցիչների շնորհիվ մասնակիցները ճանաչել ու նորովի են սիրել մայրենի լեզուն ու պատմությունը, բացահայտել Հայրենիքի մշակույթն ու տեսարժան վայրերը:
3. Չափազանց կարևոր է նախորդ տարիների մասնակիցների բարձր գնահատականը «Դասավանդի՛ր, Հայաստան» կրթական հիմնադրամի ուսուցիչների վերաբերյալ: Ուսուցիչների կերպարը ոգեշնչող է եղել սփյուռքի մեր երիտասարդների համար, ովքեր բազմիցս ցանկություն են հայտնել հետևելու իրենց ուսուցիչների օրինակին ու հետագայում վերադառնալու հայրենիք՝ ապացուցելու իրենց նվիրումն ու երկրի ապագան կերտելու գործում ներդրումն ունենալու ցանկությունը: Հենց այս գաղափարին հավատարիմ լինելով՝ այս տարվա ծրագրին դիմում են նաև նախորդ տարվա մասնակիցներից ոմանք, ովքեր որպես մասնակցության մոտիվացիա առաջինը նշում են իրենց նախորդ տարվա ուսուցչի մոտ սովորելու ցանկությունը:
4. Հայաստանի կրթական ոլորտում «Դասավանդի՛ր, Հայաստան» կրթական հիմնադրամը հանդիսանում է առաջատար կազմակերպություն, որը կիրառում է նաև նորարարական ուսումնական մեթոդներ: Հիմնադրամի մասնագետները մեծ փորձ և հմտություններ ունեն առցանց եղանակով կրթական ծրագրեր մշակելու և իրականացնելու գործում: Հիմնադրամի կողմից մշակվել է ինչպես երիտասարդների կրթության առցանց ծրագրեր, այնպես էլ սփյուռքի ուսուցիչների վերապատրաստման մի շարք ծրագրեր:
5. Հիմնադրամի ուսուցիչները տիրապետում են տարատեսակ կրթական հարթակների և նոր տեխնոլոգիաների ընձեռած բոլոր հնարավորություններին: Ուսուցիչ-առաջնորդներն ունեն տարբեր տարիքային խմբերի, ինչպես նաև լեզվական և մշակութային առանձնահատկություններ ունեցող սփյուռքահայ երեխաների ու երիտասարդների հետ աշխատելու փորձառություն, նաև առցանց հարթակում: 
6. Հիմնադրամի ուսուցիչներն ամբողջովին մասնագիտացված են դասավանդման ինտերակտիվ մեթոդների և նորարարական գործիքների կիրառման մեջ, ունեն ինչպես մանկավարժական և հայագիտական առարկանների իմացության հարուստ փորձ, այնպես էլ՝ անհրաժեշտ օտար լեզուների իմացություն: Օտար լեզուներով հայոց լեզու և պատմություն դասավանդելու ուսուցիչների կարողությունը հիմնադրամին տալիս է առավելություններ շուկայում առկա նմանատիպ ծառայություններ մատուցող կազմակերպությունների նկատմամբ: 
7. Հիմնադրամի ուսուցիչները տիրապետում են մանկավարժական այն կարևոր հատկանիշներին, որը թույլ է տալիս տարբերակված մոտեցում ցուցաբերել մասնակիցների հանդեպ՝ ստեղծելով բարենպաստ միջավայր, որտեղ յուրաքանչյուր մասնակից իրեն զգում է կարևոր և գնահատված, ինչպես նաև հանդես է գալիս որպես գործընթացի անբաժան մասնակից: 
8. Հիմնադրամն ունի հեռավար ուսուցում կազմակերպելու համար բոլոր հաթակները ու մեթոդները, հագեցված է տեխնիկական անհրաժեշտ բոլոր միջոցներով: 
9. Սահմանամերձ համայնքների (Տավուշ, Սյունիք, Վայոց Ձոր և այլն) դպրոցներում հիմնադրամի ուսուցիչ-առաջնորդներն ունեն լուրջ ներգրավվածություն, որը հնարավուրություն է տալիս ապահովելու Հայաստանի և սփյուռքի երիտասարդների միջև «Քայլ դեպի տուն» ծրագրով նախատեսած գործակցությունը:
10. [bookmark: _GoBack] «Դասավանդի՛ր, Հայաստան» կրթական հիմնադրամի կողմից արդեն իսկ մշակվել է միանգամայն նոր, առցանց հարթակին համապատասխան ուսումնաճանաչողական ծրագիր, որը սփյուռքի գործերի գլխավոր հանձնակատարի գրասենյակի համար կարևոր է ժամանակի հրատապության առումով, ինչը շուկայում առկա նմանատիպ ծառայություններ մատուցող կազմակերպություններին պատվիրելու պարագայում՝ հավելյալ ժամանակ է ծախսվելու: Առցանց նոր ծրագիրն իր բնույթով յուրահատուկ է և կազմակերպվելու է նոր մոտեցմամբ՝ հայերենի (արևելահայերեն և արևմտահայերեն) և պատմաճանաչուղության ինտերակտիվ առցանց դասընթացների տեսքով: Ծրագիրը ներառելու է ոչ միայն լեզվի և պատմության ուսուցում,  այլև՝ վիրտուալ այցեր Հայաստանի և սփյուռքի համայնքներ, ինտերակտիվ քննարկումներ, բանավեճի ակումբ, կրթական խաղեր,  հանդիպումներ մշակույթի և արվեստի գործիչների հետ, հանդիպումներ նախորդ տարվա ծրագրի մասնակիցների հետ, աշխատարաններ, համայնքային նախագծերի քննարկումներ և այլն: Ծրագրում հաշվի են առնված սփյուռքի երիտասարդների լեզվական, մշակութային, տարիքային և այլ առանձնահատկությունները: Ծրագրի բոլոր բաղադրիչները փոխկապակցված են և հնարավորություն են տալիս քննարկել ինչպես ազգային, այնպես էլ համամարդկային արժեքները: Ծրագիրն ակադեմիական գիտելիքներ ապահովելուց զատ՝ սփյուռքահայ պատանիների մոտ զարգացնում է հաղորդակցական, սոցիալական, ինքնակառավարման, մտածողական և հետազոտական հմտությունները: 
11. Հիմնադրամը համագործակցում է ՀՀ կրթության, գիտության, մշակույթի և սպորտի  նախարարության, ՀՀ մարզպետարանների (7 մարզերում) և համայնքապետարանների (100 համայնքներում), Հայաստանի և սփյուռքի կրթօջախների, ՄԱԿ-ի Մանկական հիմնադրամի հայաստանյան գրասենյակի (UNICEF) և տեղական և միջազգային այլ կազմակերպությունների հետ: 
     Նշվածով պայմանավորված նախագծով առաջարկվում է «11007» «Քայլ դեպի տուն» միջոցառման շրջանակներում կատարել վերաբաշխում և 9455.3 հազ. դրամը հատկացնել «Դասավանդի՛ր, Հայաստան» կրթական հիմնադրամին «Այլ ընթացիկ դրամաշնորհներ» հոդվածով:



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԿԱՐԾԻՔՆԵՐԻ
	Գրության համարը, ամսաթիվը
	Ներկայացված առաջարկությունը և առարկությունը
	Եզրակացությունը
	Կատարված փոփոխությունը:

	1. Ֆինանսների նախարարության 02/08/2020թ. թիվ 01/8-3/11429-2020 գրություն
	 1․ Նախագծի նախաբանում անհրաժեշտ է հղում կատարել «Հայաստանի Հանրապետության բյուջետային համակարգի մասին» ՀՀ օրենքի համապատասխան հոդվածին։
  2․ Նախագծին կից հավելված 5-ի գնումների պլանում ներառված 79951110/1 ԳՄԱ կոդով մշակութային միջոցառումների կազմակերպման ծառայություններ գնման առարկայի միավորի գինը և քանակը սյունակների լրացնելու անհրաժեշտությունը բացակայում է:

	Ընդունվել է 


Ընդունվել է
	Նախագծում կատարվել է համապատասխան փոփոխություն

Նախագծում կատարվել է համապատասխան փոփոխություն

	2. Արդարադատության նախարարության 31/07/2020թ. թիվ 01/27.1/17072-2020 գրություն
	1. Նախագծի նախաբանից անհրաժեշտ է հանել Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման N 12 հավելվածի 3-րդ կետի 4-րդ ենթակետին տրված հղումը և նշել համապատասխան լիազորող նորմեր պարունակող իրավական հիմքը՝ հստակ սահմանելով այն իրավական ակտի հոդվածը, մասը կամ կետը, որով պայմանավորված է նախագծով առաջարկվող փոփոխությունների և լրացումների անհրաժեշտությունը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջը, որը սահմանում է. «Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: 
   Հետևաբար, նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
     2. Նախագծով հաստատվող 2-րդ հավելվածի վերնագրում անհրաժեշտ է ճիշտ նշել Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման ընդունման տարեթիվը, մասնավորապես՝ «2020» թիվն անհրաժեշտ է փոխարինել «2019» թվով:
    3. Նախագծի հիմնավորման համաձայն՝ Covid-19-ով և ՀՀ-ում արտակարգ դրության իրավական ռեժիմով պայմանավորված, «Քայլ դեպի տուն» ծրագրի մասնակիցների՝ Հայաստան երկշաբաթյա այցելության անհնարինությունը հաշվի առնելով՝ «Քայլ դեպի տուն» ծրագրում կատարվել են փոփոխություններ: Այսպիսով՝ ծրագիրն անհրաժեշտ է սկսել հրատապ կարգով, որտեղ գնման մրցակցային որևէ ձևի կիրառումը ժամկետի առումով անհնար է: Այդ առումով առաջարկվում է ծրագիրը պատվիրակել «Դասավանդի՛ր, Հայաստան» կրթական հիմնադրամին և 9455.3 հազ. դրամը հատկացնել «Այլ ընթացիկ դրամաշնորհներ» հոդվածով, մինչդեռ նախագծով հաստատվող 5-րդ հավելվածում խոսք է գնում գնման մասին և սահմանվում են գնման առարկան, գնման ձևը և այլն: Այսինքն, պարզ չէ՝ նախագծով նախատեսվում է մեկ անձից գնում կատարել, թե նշված գումարը «Դասավանդի՛ր, Հայաստան» կրթական հիմնադրամին տրամադրել որպես դրամաշնորհ: Այդ առումով նախագծի հիմնավորումը թերի է և չի պարունակում լիարժեք տեղեկատվություն նախագծով առաջարկվող կարգավորումների վերաբերյալ:

	Ընդունվել է
















Ընդունվել է



Ընդունվել է ի գիտություն:


	Նախագծում կատարվել է համապատասխան փոփոխություն















Նախագծում կատարվել է համապատասխան փոփոխություն


Նախագծի N2 հավելվածով սահմանված է, որ գումարը հատկացվելու է «Դասավանդի՛ր, Հայաստան» կրթական հիմնադրամին «Այլ ընթացիկ դրամաշնորհներ» հոդվածով:




